
Reichsschenk Walter von Limpurg ertauscht von Kloster Comburg die
Freiheit der Kapelle in Unterlimpurg gegen Rechte in Steinbach und seine
Anspriiche an die Vogtei in Dérrenzimmern.

Ohne Ortsangabe, 1283. August 14.

Quoniam humana solertia processu temporis intercedente super gestis et con-
tractibus suis scrupulosis calumpniis inniti solent, expedit ea scripture tes-
timonio perhennare. Huius rei gratia nos Waltherus imperialis aule pincerna
de Limpurg ad notitiam cunctorum cupimus pervenire, quod pro libertate
capelle suburbs castri nostri Limpurg more commutationis seu concambii,
quidquid iuris in villa Steinwag habuerimus vel habere potuerimus a latere
et in fundo quocunque modo a rivulo per medium montem Limpurg versus
Cochen currente sive in hominibus usque ad clivum ex alia parte sancti Egidii
ecclesie Kambergensi, dimisimus et dimittimus libere et solute excepta pisci-
na sub castro Limpurg, que terminatur in proxima ripa de fonte dicto Klin-
genbrunnen fluente. Promittimus etiam pro nobis et nostris heredibus, quod
hominibus non ex antiquo attinentibus, cuiuscunque condicionis existant,
non prestemus aliquod auxilium vel iuvamen contra abbatem et conventum
ecclesie predicte seu contra homines ipsis annexos nisi mediante iustitia et
actionibus condecentibus, renuntiantes etiam advocatie in Wustenzimmern,
si quid iuris in ea habuimus. Et ut hec a nobis et a nostris heredibus seu suc-
cessoribus maneant inconvulsa, sigilla sepedicte ecclesie et nostrum signum
presentibus sunt appensa. Testes vero huius rei sunt: dominus Berchtoldus
prepositus sancti Egidii, dominus Rudegerus cantor, plebanus sancte Kathe-
rine, plebanus in Michelfelt, Fridericus de Bilriet et Aureus! milites, Ruggerus
de Scheffawe et Johannes vicarius in Steinwag et alii quam plures fide digni.

Datum et actum anno domini MCCLXXXIII., in vigilia assumptionis beate
Marie virginis gloriose.

Nach dem Kopialbuch des Klosters Comburg.

L Aureus oder Guldin, von Gottwollshausen.

